
శ్రీకాళహస్తినాథ

ప్రాకారాంతఃప్రణీతపాతాళగుహా!

శ్రీకాళహస్తిభ క్తసు

ధీకల్పితవిభవ! యవచిదేవయతిప్పా! 1



వ. ఆకర్ణింపుము. 2



ఉ. అర్జునుఁ డింద్రనీలగిరియందు రసాలతమాలతాలనీ

పార్జునలోధ్రతిందుకనవామలకీపనసామ్రపాటలీ

సర్జకురంటకాదిగురుచందనచందననింబకేతకీ

భూర్జకపిత్థపూర్ణముఖభూరుహపుణ్యతమాశ్రమంబునన్. 3



క. ద్యూతపరాభవమున నగు, చేతోదుఃఖమునఁ దపము చేయఁగఁ దొడఁగెన్

భ్రాతలయనుమతి శత్రు, వ్రాతజయార్థంబు మది దివస్పతి గురిగాన్. 4



మ. ధనురస్త్రంబులు కేలఁ దాల్చి శరధిద్వంద్వంబు నేపార వీఁ

పున బంధించి కిరీటియై కవచియై పూనెం దపశ్చర్య య

ర్జునుఁ డత్యంతగరిష్ఠనిష్ఠ నమరేంద్రుం గూర్చి యయ్యింద్రకీ

లనగాగ్రంబునఁ బ్రత్యనీకవిజయశ్లాఘాభిలాషంబునన్. 5



క. వంచన మనంబులోన నొ, కించుకయును లేక యమ్మహేంద్రముమీఁదన్

బంచానలమధ్యంబునఁ, బాంచాలీవల్లభుఁడు తపం బొనరించెన్. 6



తే. గాండివముతోడ నొకయోగదండయష్టి, యస్త్రములతోడఁ గొన్నిదర్భాంకురములు

కలపములతోడఁ బుండరీకంబుతోలు, దాల్చి క్రీడి విరుద్దపుఁదపము చేసె. 7



శా. శాకాహారుఁడు నిర్జితేంద్రియుఁడు పాషాణాగ్రతల్పుండునై

నాకేశప్రియనందనుండు సలిపె న్నానాప్రకారంబులన్

నాకుంజిత్తము దేహము న్సరియెకా నానాతపశ్చర్యలన్

వ్యాకీర్ణోరగసింహభల్లుకలులాయాభీలశైలాటవిన్. 8



సీ. పతయాళునిర్ఝరాంభఃప్రవాహంబుల నఘమర్షణస్నాన మాచరించుఁ

గొండగోఁగుంబూల గుండవర్ధనముల నర్చించు శశిలాంఛనార్ధమాళి

		 ఈ పేజీలో చివరి మార్పు 6 జూన్ 2020న 21:00కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

